
LENGA 

Sesilha 10

Lo textòt

- Adiu

- Qué de nau ?

- ...

- E ben1 qué ?

- ...

-Vòs pas díser ?

- Mm.

- Qu'ei aquò ? Una toqueta2 ?

- …

- Un Taser3 ?

- Non !

- Lo can noste qu'ac sap4 !

- Bon, que t'amuishi. Que cau apujar suu 
boton OK.

- Non mes aquiu qu'ei lo boton verd.

- Mes qu'ei parièr !

- Òh5 madama ! Qu'ei vintage lo vòste 
telefonet, bèqui6.

- Çò qu'a dit ?

- Pfff… E ara que cau trobar l'envelòpa7.

- E que hè burèu de pòsta tanben ?

- Ah ! Aquiu ! E ara que podem escríver.

- Quin ?

- Dab las tòcas ?

- Las tòcas ?

- Que'm hartas.

- Non vesi pas arren.

- Sordeish8 qu'ei la visiò9 impausada a la maison 
d'arretirada pendent lo confitament10.

- A… D…

- Que son totas pegadas, las letras !

- I… U…

- Qué ?

- « Adiu »

- Mercés, qu'èi comprés.

- Mes, a qui l'escrives  ?

- A l'arrèr-hilh. Qu'ei eth que me l'a balhat tà demorar 
connectats.

- Conn… qui ?

- Qu'èm luenh de las longas letras que'ns mandàvam 
d'autescòps.

- Aquò, qu'ei la modernitat.

- Nat charme.

- Anem…Boton verd, OK. E hòp, mandat.

- N. U. L.

...

- Gendarmeria nacionau, qu'escoti ? Digatz ! 

- …

- Viste los mascles11. Que cau localizar l'aperet. 
Quauqu'un ei en dangèr !

Tirat de "Lo banc", consultat sus https://www.octele.com/Text-t-banc_fiche_4508.html en 2024.

1 / e lavetz
2 // telecomanda
3 = arma d'electrochòc
4 /  n’ac secretégitz pas,  qu’ei un secret de quatorze /  
que se n’i parla en çò deus muts
5 , hòu, hèi

6 , badi, adòri ; sorti ; cabocegi, sèni, hè(d)i un cluc/bèc......
7 / envolòpa
8 péger / pièger // sordeis / piri / pire / mei maishant
9 = videoconferéncia
10 : embarrament, con·hin(h)ament, confinhament
11 / gariat,piro ; tipes, òmis / òmes, gojats…


